Пәні: қазақ тілі
Класы:8 кл
Мұғалім: Жәкенова Гүлхан Біржанқызы
Сабақтың тақырыбы:  Анықтауыш
Сабақтың мақсаты:
Білімділік: оқушылардың анықтауыш туралы лингвистикалық білімдерін кеңейту, синтаксистік талдау жасау дағдыларын дамыту, жаттығу жұмыстары мен қосымша тапсырмалар арқылы бекіту;
Дамытушылық: оқушылардың таным қабілеттерін дамыту, пәнге деген қызығушылықтарын арттыру, ауызша және жазбаша тіл мәдениетін дамыту
Тәрбиелік: оқушылардың эстетикалық сезімдерін ояту, ана тілді сүюге, елжандылыққа, ұлтжандылыққа тәрбиелеу;
Сабақтың түрі: дәстүрлі сабақ
Сабақтың типі: аралас сабақ
Сабақтың әдіс – тәсілі: түсіндіру, сұрақ – жауап, жаттығу, талдау
Сабақтың көрнекілігі: слайд, бағалау парақшалары
Пәнаралық байланыс: әдебиет
Сабақтың барысы:
1. Ұйымдастыру кезеңі:
Оқушылармен сәлемдесу
Оқушылардың сабақ қатысымын тексеру
Оқушылардың зейінін сабаққа аудару
2. Үй тапсырмасын тексеру
Тұрлаусыз мүшелер. Толықтауыш 
47 – жаттығу
Пысықтау  сұрақтар
 Тұрлаусыз мүшелер дегеніміз не?
Толықтауыш дегеніміз не?
Толықтауыш тұратын септіктер
Толықтауыштың сұрақтары



Атау, ілік септіктерден						Толықтауыш болатын 
          басқа септіктерде тұрып, 						 сөз заттық мағынаны
     затты нұсқайы							          білдіреді

Толықтауыш болатын
сөздердің негізгі
 белгілері

Құрылысына қарай
дара, күрделі, үйірлі болып						Байланысу түрі – 
бөлінеді								меңгеру және матасу

Жаңа сабақ:
Тұрлаусыз мүшелердің екінші бір түрі – анықтауыш. Ол көбінесе зат есімнен болған мүшелерді сын, сапа, сан – мөлшер, иелік жағынан сипаттайды.
Анықтауыш сөйлеген сөзімізге көрік, өң береді. Көркем шығармадағы табиғат көрінісін адам келбетін, мінез – құлқын суреттеуде анықтауыш ерекше орын алады.
Анықтауыштың негізгі белгілері:
Зат есімнен болған мүшені сындық, сандық, иелік жағынан сипаттайды. Соған сәйкес негізгі сұраулары: Қандай? Қай? Неше? Кімнің? Ненің?  Ілік септіктегі сөздер анықтауыш болады.

Сөйлемде зат есімнен не заттанған басқа сөз таптарынан болған мүшені сындық, сандық, иелік, қатыстық жағынан сипаттайтын тұрлаусыз мүшені анықтауыш дейміз. 
	Анықтауыш болатын сөз таптары
	Мысалдар

	1
	2

	Сын есім
	Қысқа жіп – күрмеуге келмес

	Зат есім
	Сәндікке күміс тағатын болды

	Сан есім 
	Жігііттің үш жұрты болады: өз жұрты, нағашы жұрты, қайын жұрты

	Есімдіктер.
Есімшелер
	Осы жылқы жүйрік.
Жалбыраған бұтақтары жерге тиіп тұрады

	Ілік септікте тұрған есім сөздер
	Шыршаның қабығы жырым – жырым, ал майқарағайдың діні жып - жылтыр



Анықтауыш та құрылысына қарай дара, күрделі және үйірлі анықтауыш болып бөлінеді.

	Анықтауыш құрылысына қарай
	Мысалдар

	1
	2

	Дара  
	Құстар шыршалы орманды жақсы көреді

	Күрделі
	Қылқанжапырақты ағаштың ең үлкені – алып қарағай

	Үйірлі
	Ыстық шаңға құмыққан Байжан купенің терезесін қайта түсіріп жіберді



Жаттығу – талдау жұмыстары
1 – деңгей
49 – жаттығу. Берілген анықтауыштарды құрылысына қарай топтастыр
Әйгілі, алғашқы, негізгі әсер етуші улы, жан қинаған көкжөтел, өмірлік маңызды, басқа, созылмалы бронхит, шетел

	Дара анықтауыш
	Күрделі анықтауыш
	Үйірлі анықтауыш

	
	
	



	2 – деңгей
50 – жаттығу. Сөйлемге сұрақ қою арқылы ауызша талдау жасаңдар. Анықтауыш қай сөз табынан жасалып тұр. Ас, тамақ туралы қандай нақыл сөздер, мақал – мәтелдер  білесіңдер? Толықтырыңдар!
1. Жомарт адамның берген тамағы шипа да, сараң адамның берген тамағы аурушақырғыш.
2. Ұлы адамдардың барлығы тамақты тарта ішетін болған.
3. Егер адамдар қарны әбден ашқанда ғана тамақ ішіп, таза да кенеулі әрі жеңіл асты қорек етсе, онда олар ауру дегенді атымен білмей өтер еді, жаны мен тәнін ырқына көндірер еді.
4. Артық жеген астамақ айналады кеселге, шалдықтырар ауруға былапыт ас жесең де.
3 – деңгей.
51 – жаттығу. Сөйлемге синтаксистік талдау жаса
1. Өтірікшінің шын сөзі зая
2. Жетім – жесірдің ақысын жеме, обал болады
3. Ешбір ата – ана өз перзентіне мінез – құлқынан артық мирас қалдырмайды.
4. Жұрттың көзінше істеуге ұят деп білген нәрсеңді аңаша отырғанда да істеме

Қорытынды:


Құрылысына қарай дара, 						Сын есім, зат есім, сан 
күрделі, үйірлі болып бөлінеді					есім, есімдік, есімше,
				есім сөздерден болады
Анықтауыш

Мүшелерді сындық, сапалық, 					Қандай? Қай? Қанша? 
сандық, иелік жағынан сипаттайды				Неше? Кімнің? Ненің? 
                                                                                                                                           сұрақтарына жауап береді

Үйге тапсырма:  Анықтауыш туралы түсінік
«Адамның жақсы, жаман болмағы - өзінен» деген тақырыпта ойтолғау жазу
Бағалау:








Бағалау парағы

Аты _______________________Сыныбы______________________________
Тақырыптың аты:  Анықтауыш
Теориялық білім:
1. Анықтауыштың мүшелерді сындық, сапалық, сандық, иелік жағынан сипаттайтынын білемін.______________________________________________
2. Анықтауыштың құрылысына қарай дара, күрделі, үйірлі болатынын білемін._____________________________________________________________
3. Анықтауыштың тек сын есімнен емес,  басқа да сөз таптарынан (зат есім, сан есім, есімдік, есімше) жасалатынан білемін._____________________________
Практикалық білім:
1. Кез келген сөйлемнен анықтауышты таба аламын.______________________
2. Анықтауышын дара, күрделі немесе үйірлі етіп сөйлем құрай аламын._____________________________________________________________
3. Анықтауышын кез – келген сөз табынан жасап, сөйлем ойлай аламын._____________________________________________________________
Әлі нені дамыту қажет?
Теориялық білім_____________________________
Практикалық білім___________________________
Оқушы түсініктемесі
Маған не ұнады?_____________________________
Маған не қиын болды?________________________

Мұғалімнің/ басқа оқушылардың түсініктемесі




